
— История, история, — инголдазя сонь Васькась.

— Кодама тонь историяця? Тонь аф интереснай историяця, а монь интереснай. Мзярда тон юмать, то мон куваць тонь вешендийхтень. И тяса вешендийхтень и тоса вешендийхтень, и везде вешендийхтень. Молсь мялезя тонь вешендемот. Вов абедань мон и тунь кальхнень потмос илинь керьма. Ванан уторозон моли ломань. Сери, боксонза шнань сумка тяфтама, кодапт якстеря армеецнень командирснон. Кямонза кода ахотнеконь, но аньцек аф военнай и аф ахотник. Няймянь сон монь и корхтай: «Сака сей, цёраня». Тон думондат, што мон эводень? Аш. Вов шаштонь мон, а сон варжакссь лангозон и кизефнесамон: «Тон цёраня, тячи калхть кунцеть?» «Аш, — корхтан, — изень кунця. Мельган тя дурак Петькась изь сува. Вешсь сувамода, а сонць ков-бди юмась». — Да, — корхтай сон, — мон монцкя няйса, што аф тон. А ашыли тинь ненгя омбоця тафтама цераняндесть, аф ламода тондедот сери, и шееренза аф пяконя рыжайхть?» «Ули, — корхтан, — минь тяфтама, аньцек тя аф мон, а Серёжкась, конац минь нератанянеськонь салазя». — «Вов, вов, — корхтай сон, — сон аф ичкизя минь палатканеськонь эзда брутти сетканц ёрязя. А коса сон эряй?» — «Адя, — пышкядень мон. — Мон тейть, дяди, няфца, коса сон эряй».

Молхтям минь, а мон лумондан: «и мезенди тяфта теенза Серёжкась эрявкстомсь? Сяда цебярь улель кда-ба минь Петькать мархта эрявкстольмя».


Мзярс минь мольмя, сон теень сембя азонць. Синь кафоннесь палаткать эса. А палаткась Филькать шюдерьксонц коряс вяря. Синь, кафоннест нят, тяфтама ломатть — геолокт. Модать ванонцазь, кефнень, сёвонь вешендийхть и сембонь сёрмачнесазь, коса кефт, коса песок, коса сёвонь. Вов мон теенза и корхтан. «А мезя-кда минь Петькать мархта теезонт молхтям? Миньгя карматам вешендема минь тяса сембонь содасайнек. Минь ётай кизонда тяфтама якстеря кев мумя, што удивительна кодама якстеря. А Серёжкати, корхтан теенза, тон дяди лучи афолеть яка. Сон вреднай, тя Серёжкась. Аньцек ба теенза тюремс, да ломанень нерятанят усксемс». Ну самя минь. Сон куду сувась, а мон ульцяса лядонь. Ванан, лиссь, Серёжкать мамац и ювади: «Серёжка! Серёжка! Изийть няй-ли тон Серёжкать?» А мон пышкядень: «Аш изия няй. Няия, аньцек аф тяни, а тяни

